
SAOPŠTENJE ZA JAVNOST 
 

ODRŽANO STATUSNO ROČIŠTE I ZAKAZAN GLAVNI PRETRES U 
KRIVIČNOM PREDMETU KOJI SE VODI PROTIV POSLANIKA ALIJE 

DENJAGIĆA I DRUGIH LICA 
 

 
 Pred Osnovnim sudom Brčko distrikta BiH je dana 20.03.2025. godine održano 
statusno ročište u krivičnom predmetu koji se vodi protiv Alije Denjagića, poslanika u 
Skupštini Brčko distrikta BiH i drugih lica. Na predmetnom ročištu je postupajući sudija 
zajedno sa postupajućim tužiocem, optuženim licima i njihovim braniocima utvrdio dinamiku 
izvođenja dokaza i održavanja pretresa. Početak glavnog pretresa je zakazan za 08.05.2025. 
godine sa početkom u 11:00h, kada će se pročitati optužnica i kada će se izvoditi dokazi 
predloženi od strane Tužilaštva Brčko distrikta BiH. 
 

Podsjećamo da se Aliji Denjagić stavlja na teret da je učinio krivično djelo iz člana 
334. stav (1) Krivičnog zakona Brčko distrikta BiH Udruživanje radi počinjenja krivičnih 
djela u sticaju sa krivičnim djelom Povreda slobode odlučivanja birača, dok se ostalim 
optuženim licima stavlja na teret da su učinili krivično djelo iz člana 334 stav (2) Krivičnog 
zakona Brčko distrikta BiH Udruživanje radi počinjenja krivičnih djela u sticaju sa krivičnim 
djelom Povreda slobode odlučivanja birača. 
 
 
Preduzimanje radnji krivičnog gonjenja prema određenoj osobi ne znači da je ta osoba zaista i 
odgovorna za počinjenje krivičnog djela. Prema principu presumpcije nevinosti, svako se smatra 
nevinim za krivično djelo dok se pravosnažnom presudom ne utvrdi njegova krivica. 

